
Сёбарd ненэй ненэцяs няваd, Альберт Окотэтто неняaгd ирыs 27 яляs 
Ямалs aэсондs тэвыць. Сюрмба таславы сехэрэмда мерець пирдаледа. 
Самляaгd юd сиdив яля нерняриs пэрaадась. Маaгтыd ирыs нюртей 
яляхад Москваs няд Aэрмs няs харта яdалринда нэкалdaадась. 

Тедаs таслабd, минанда ниня хуркариd серкd еребермы. Aокаюмs 
пелядоs – саваd илеdмяd. Ехэранаd паскойd я хомбавы, тодоd яs тер 
торомдамбавы. Ямалs няюs aэда ямб сехэрэнда нямна Ноябрьскхана 
хонаркодахаd aопой вадаримs мэdмы: «Шок». 

Яs поaгана сита хомбадаd, интернетs серs паднанаd хонаркурцетыd: 
«Aамгэs еdэмня таaгунs янs сюрмбин? Хибя сит табедаса? Нянанд 
хурка тарода таня? Сюрмбаванд еdэмня есядамд салдаaгуd?». Альберт 

няндоs мэта вадада мэё aэсеты: «Мань – ненэй ненэцяндмs. Невхыd 
иринани – ты пэртяd, поaганандоs тадебяd aаниs таняць. Таремs таслам-
бив: «Сёбарd ныхыми невхыd паaгониd няд пере. Aадьбяни пирaав». 
Ненэй ненэцяd – хартоs пирувнандоs ёльце мэбетаd aэрмs терd. Хусувэй 
тэхэdната мэна хасава яляs ямбанs aока ямs сюртемби. Ихинани ненэй 
ненэцяs aэвами сиdми мэйрамби. Ямалs няs хибяхарт сюрмба сиdми 
нись табедамбюd. Харdни вырани серs пэрaав. Есямs ханяхартад нидмs 
недвапюd. Ненэй ненэциеd тэнзs нямна aэда вадами тодоd ёd нямна 
етриs минрев. Невхы илаaгад мэбеdмаваd aадимдембидмs».

(Пелямда 2 стр. толаираd)

Галина Окотэттоs падвы

Тэводана яханда тэвыd 

Иламда харта 
тасламбида

С
и

дя
aг

: Ю
ли

я 
Т

ал
ее

ва
s т

ад
та

вы

Ваzшата дяха

Дяхаa кcвхана aука нешаd мэштуd. Кукят дя-
чапётахана пачиzмантуa, ныптакомантуa мэт 
дяхаa zаaкан 
a о м ш т у d . 
Таньше дяzиd 
тахана тан-
пёта дяхана 
aука камполd 
aычимштуd.

Aацекынаd едs

Тодоd яхаdна 
иленаd  aацекы 
тедаs хусувэй яляs 
тыдоs маниеd, пи-
хиня помнандоs 
сянакуd.  Небя- 
натоs, нисянатоs 
хэвхана мэсь ёль-
це маймбиd. 

Манзаядоs 
тидd миaа

Пуданаd  по- 
хоdнаd иланs ивъ- 
ерs сыртаd хибя- 
ринаd aокаd, яха- 
нанаd aаниs та- 
няd. Пыдоs сяха- 
риs таранаd серо  
тасламбувандаd.

Мякни 
тэвыдмs!

Ямалs aардавна халямs ха- 
дабадаd aокханда няхарd ёнарd 
тоннахад хаця тянёлеревыдd. 
Матd ирыs ямбанs малd тяха-
совна манзаравыd. Сямянхат 
aокамs Пэd терd aыдавыd. 

Небой понs  манэць ,  тев s 
ёльцяaгана поaгахатоs 25% пи-
рувна тянёрка халя еремысь. 
Тюку похона 2803 тоннамs 
няdамвыd. Небоs 2249 тонна 
aэвысь. Няхататоs aокамбой 
халямs ватавыd – Приураль-
ской районs терd, пыдоs 714,4 
тоннамs мэвыd. Пудандоs Шу-
рышкарской район миaа. Та-
няна ёртяd 614,222 тоннамs 
aыдавыd. Няхаромдэй яхана 
Тазовской район мэ. Таняaы яs 
терd ватавыd халэтоs саaгом –  
438,5 тонна. 

 Халэтоs aокаюмs сохомs яхаd, 
тоd икана мярвыd поaгахататоs 
ватавыдоs. Тикытоs aокдадоs –  
2320 тоннаs пирd. Тамна 482 тон- 
намs  Итя Aабтеня вархад 
няdамвыd. Aокханда сэрd халядоs 
тянёрка aэвы, яланда 650 тонна. 
Париденахав aокавна еребермы –  
2152 тонна.

Ядембада нумs ханяхартана са-
вада яaгу. Ёртиd манзаямs aаниs 
вомдавэда. Aадьбята ненэцяd 
aэрёй поaгармахандоs енаd. 
Вадавнатоs ненэй поaгдоs масиd 
пантаd. 

Небоs Ямалнаd aардавна 86 
халямs хадабадаd предприятиеd 
манзараць. Поs ямбанs ватавытоs 
саaгомs юd ёнарd тоннахад ваd- 
aась. Ёртяaэ манзаранаd – aопой 

Хойs терd ненэциеd илs едs 
миндиd нядdми минрена «До-
рожная карта» серо тасламба 
aобd ядэръи мэdaаd. Тасуs яs 
няю неняaгs ирыхына лахарёмs 
минреванзь Виктор Климентье-
вич Югай няби Андрей Нико-
лаевич Кугаевский ненэцяaгd 
тэворaаханзь.

Х э в ы  с и d и в х а н а  п ы д и s 
нядаaгодидиs няць Находкаs, 
Антипаютаs, Гыдаs хойs ням-
на aэдалёрaаханзь. Aокхандоs 
таняна сидя юd сидндет мядs 
терхана лаханакурмыd. Хойs 
терd сававна aаврандаваs еdэмня 
«Танама» факторияхана тасал-
куць. Ненэциеd едs тамна aамгэ 
таранамs сертавамдоs вадеdaаць. 
Поs тяхана тикахана едэй няньs 
мяd aадимда. Тикы пекарняхана 
хойs терd едэйвана ябцавыd нянё 
тэмда пиртаd. 

Тикыs хавна мюсертиd илs 
няюs таславыd нядdмиs ням-
на лаханакурaаць. Школандоs 

пуд тохолкованзь хантиd илs 
нямна, выs терd хардахаdна 
мядотоs таняваs нямна aаниs 
ибедорaаць. 

Тикы ядэръямдоs малевандоs 
нерня Тасуs яs няaы Юрибей 
факторияхана халямs пэртиd 
ненэциеd aарка ялянs тэвы-
даць. Танянанда «Гыдагро»хана 
манзаранаd самляaг юd халямs 
пэртиd мядs терd маdлёвыць. 
Халямs пэрмахана сямянхат 
ваdлёйдоs саваd aудитоs те-
рад няdмарaаць. Тикыs хавна 
тамнаs тяхаs пэрманда манзаидоs 
вадеdaаць.

Янаd терd ненэцяd иринатоs 
тотревs хартоs иландоs хариd 
минрейдоs. Вымна мюсертаd 
латаd хоёd нимня тыдоs танабиd. 
Халямs пэртинаd невхытоs серs 
поaгдоs нэкалпиd. 

Хойs терd илs едs миндяd нядd- 
маd ненэцие сававна илеваs няюs 
таславыd.

Нюдяне Махакуйs падвы

Манзаядоs тидd миaа

ёнарd пирd янаd терd. Aокамбой 
пелядоs ненэй ненэцяd, хабиd, 
тасуs хабиd, aысмаd. Поaгахатоs 
еремыd халэдоs харданs тэв- 
раdмахадандоs тамнаs тяхаs 
лапкахаd, халяs заводахаs ханdaаd. 
Таняна ненэцяaгd мирдапидоs. 
Aанидоs тодоd aавар сертаба 
мэdэйдоs. Тикыдоs хуркариd 
aэсетыd: сэротавыd, тырабтавыd, 
пиревыd, тамна aаниd aавыдотаd 
aаварd тэнзd.

Харсаимs няна ёртаd мале сидя 
юрd тоннамs няdамвыd. Тедаs та-
няна сидя юd aаноs терd манзараd. 
Няdмарпадидоs – пыриd, лысуd, 
нёяd, лаaгоркаd. Пайхамs ёльцян-
да пирувна ватавыd. Поs ямбанs 
таславы манзаитоs пелямs мале 
пирдалевэдоs. Aэрёs явs иd хэваs 
серs варемдоs мэць ёртаd. 

Ямалs терd поaгармадоs aока 
серкад паaгдёсеты. Округнаd 
aэвахана мэнаd тюку поs сиддоs 

сававна нядабиць. Недбитоs 
няюs aадимдембадаd есьдоs - 
мале aахакуд таславыd. Aанудоs, 
поaгдоs сулорпава, несэйм-
дамбава – aаниs ёльце тарана 
серd, тикыd нямна aуданданидоs 
aаниs теневаd. Aадьбята тедаs 
халямs хадабадаd иландоs няюs 
мэdмандаd есьтоs нямна саць ниd 
няркнаd.

Галина Кинчинаs падвы

(Нердена пеляда 1 стр. aа)

Янаd терd сёбарd няваd малs 
савуdaадоs. Aэрмs терd нинаd 
ханярина илебтоs aодd, хуркариd 
манзаи минребтоs aодd, малs сидя 
ирыs ямбанs Альберт ханяна 
сюрмбавамs манэсарцетыдоs, па-
дыбада юнеда интернетs мутравна 
толабасетыдоs. Епдяd паaохона ты 
пэртяхартd aарка маркад сюрмба-
да Альбертs нямна ибедорцетыd: 
«Ханяs тэвбатавd? Хэй, някуеваd 
сертs нёя еревd!» Сава юнмs 
толабатоs, маймбасетыd: «Мале 
ирыs ямбанs сюрмби. Нерняриs 
пэрaада!». Хабиd янs тэвванда 
мальaгана ямs мядотаd сехэрэнда 
ниs мэсь еремыць. Тамальaгана 
aарка машинахаdна aэдалёдаd 
сидта лэтравыd. 

Ты пэртиd Союз aэвахана мэна 
Сергей Николаевич Харючи сё- 
барd няваd савуць «Няръяна 
Aэрм»хана aаниs лаханась:

– Вырэй aацекы aэвы. Тарцяваd 
aока aэбта тара нивd. Тикахана 
aаниd тэнзd мандdниdимd: «Не-
нэй ненэцяd сэбиненаd aэвыd, 

Тэводана яханда тэвыd 
aадьбятоs Aэрмs яханандоs иле 
пирaадоs. Тыдоs лэтамбиd, ханеd, 
халямs хадабиd, нюкцидоs вада- 
биd, хартоs вадамдоs теневаd. 
Таремs иламдоs тихэнда мин- 
редоs». Сита тоdолха илебейd 
ненэцие нядdмяць, Aэрмs янаd 
тиaгэвна илмаd етриs тидхалёда. 

Aокханда сехэрэнда ямбдада – 
3200 километрs пирd aэвы. Масиd 
ханяaэхэdна тамна ямбаркаaэ 
ханdмакы. Альбертs вадавна, пыда 
aопой яляs самляaг, ханяaэхэdна 
– матd aэдалавамs пуданда ха-
ебавы, няхарd мэваs налана-
ванзь нултаaгавы, aавракодамда 
пиреaгу, aаворта, хасуй хуты-
дамда сераaгу, aаниs нерняs 
нэкалтада. 

Пуданда юдs мянs ехэрана ямs 
хаевы. Aока ненэцямs лахана 
няdмы. Тикыда малs падыбавы-
да. Хаця ныланаванда пуд едэй 
мутры мэць яaга илеdмяaэ aобтs 
маdлаaгуда, нянаd aадимдеaгуда. 
Харdнаd сэвхананаd сямбирd ямs 
сюртевамда манэць пиртаваd. 

Галина Окотэттоs падвы

Нядdмиd няюs 
aэда ядэръя

Вадами яdавлада пирибтякоs 
нямна aэванда. Пуданаd по- 
хоdнаd иланs ивъерs сыртаd aаць 
хибяриd тянё ниd aаd, маняd 
яхананаd aаниs таняd. Пыдоs 
сяхариs яханандоs таранаd серо 
тасламбувандаd. Тарцянs то-
ходана тедаs хусувэдоs харта 
манзаямда пэрaа.

Aопой тарця няваd – Юлия 
Григорьевна Талеева. Пыда 
сертабадада ёльце aока. То-
ходана, ивнанда aэда серода 
тасламби. Aаць некоця Aарка 
хойs яхана мюсермы, ты пэртя 
ненэцяs не ню. Перенида тевs 
ёльцяндs хареd иламдоs хойхана 
минреd. Хасава няхаюда тыдиs 
пэрaахаs. Нисяда – Григорий 
Александрович, небяда – Ма-
рия Ивановна, мале пенсияхана 
мэaахаs, Красноймs нюбета хар-
дахана илеaахаs.

Юлия школанда пуд Няръя-
на маркана колледжмs малевы. 
Тамна Архангельскs универси-
тетхана тохолку. Тедаs маркана 
хуркариd таранаd серо мин-
ре. Ненэциеd округs депутатd 
Собранияs илебейd ненэциеd 
палатаs ервs aудаs aылыaэ тара. 

Небоs МГИМО няби тодоd 
я х а d н а  и л е н а d  a э р м s  т е р d 
Ассоциацияs минрена «Школа об-
щественной дипломатии» тохол-
ковахана нерняs хаdмыць. Хареd 
манзаянда ирмня яваd хуркариd 
форумхаdна, фестивальхаdна 
манэdлабтабасетыда. Юлия ху-
сувэй пэртамда ёльцьханда тид-
халембида. 

Хой ненэцяd нюd тэри ся- 
хаaгартs  нисетыd мыd. Не- 
бянадоs нисянадоs нядаба ва- 
ремдоs мэцетыd. Выaгана вата 
aуда яaгосеты. Aадьбятоs aа- 
цекэцяd нядdмаaэ тарасетыd. 
Таремs янамборкавна нерняaы 
илаaгандоs хамекосетыd. 

Хасава aацекыd aацяхадандоs 
ниd хаюрd. Пилиd хэвхананда мэd. 
Мирць, хане, малко тоходанаd. Мир-
та иринда хэванs aаниs aамдаaгу. 
Харкоцямда, лэкоцямда нэкалта. 
Нердеs пясикэцямs, aындамда 
мимбаaгу. Пуна вадёdнаванда серs 
мимбдида несэйвортаd. Aэдалё, 
хане школанs хэванда нерняs тохо-
да. Нердеs aынхана ханd пыяdмана, 
лэdмораковна енерта. 

Не aацекэця хусувэй aамгэмs 
мамаханда  сыраць  пэрaада . 
Aобкана нерaахаs.  Поёрпатиs 
тубкамs мэdма aар нибта aаd, 
сэбиd маdламбаaгу. Сэдора aаниs 
aобтs aамдаaгухуs. Сэдъяданда 
мамада ниня таранаd пыс мита. 
Таремs aухукута панэд, юdуймяд 
сыдабаaгу.  

Тикыs хавна самляaг, матd 
потнакоd тедаs школанs хэванзь 
хамекуd. Мирць теневанаd хасава 
aацекыd, небянатоs ютъи сэдыбадаd 
не aацекыd паднабцямs няdамба 
тоходанаd. Нянандоs тикы ёльце 
илека. Aокханда Ямалнаd aардавна 
таs ямбанs мале 250 aацекыd едэй 
теневабцодамдоs тохолавыd. Пилюd 
ирыхына тамна 100 выs теркоцяd 
тохолкуртаd. 

Пуровской, Надымской, Ямаль-
ской, Шурышкарской, Тазов-
ской, Приуральской районхаdна 
еdэмнандоs 19 тохолкосьs яd ман- 
зараd. Ханяaыd aэсыхыdна сиддоs 
aаркамбойd нидоs тохоламбиd. 
Пыдоs школахана яaга психолого-
педагогической классахаdна мэвыd. 
Сяхариs aацекы тохоламбувандаaэ 
тараaгуd. Тедариs aахакуд мэdманда 
манзаяханандоs теневабцудоs хорпиd. 
Поs ямбанs школахана педагогикамs 
няби психологиямs тохоламбавыd. 
Aаниd aэсыхыd, таaоцяaгd aарка 
ненэцяd турaаd. Пыдоs малs нюдя 
aацекы тохоламбадаaэ тараd.

 Галина Кинчинаs падвы

Иламда харта тасламбида

Тикыта хавна нюдя aэдаханда 
сёбарd aэdнивd. Хасуюd поd 
ямбанs «Хаяр» нюбета ансамбль-
хана тарась, хыноdaась. Пуна 
«Илебц» театрхана сянакосеты. 
Тикыта няюs сита ненадумдаць. 
Юлия таремs мась:

– Хариd иs aудмs тюdуs минреваs 
еdэмня сермs теневанаd тараd, ти-
кахана хусувэй едэй aамгэ савав-
на aадимда. Нямд нядdмяць нин 
няркнаaгуd. Aамгэри форум-
хана маняd тоходанаваd: несэй 
ненэцямs торумдаaгун, сертабада 
манзаямд маниеaгун. Округнаd 
илебейd ненэциеd тасалковаs 
еdэмня маdлёвамs хамэдамбиваd. 

Тохолкурaаd

Сиднаd aарd нинаd ман-
заи тасламбадаd нинаd 
aобтs маdлаaгунаd, серта- 
вандинаd таслаaгуваd. 
Aаць хибяриd aарка яляха-
на aамгэмs тасламбавамдоs 
хамэдаaгуваd .  Товыd 
нинаd лахана нятынаd, 
таремs нядаaгодаd, масиd, 
aокамдаd. Тюку поs пеляха-
на Няръяна маркана илебейd 
ненэциенаd парламентs Со-
вет aэaгу. Тикаваd Россиянаd 
Северо-Западной Парламентs 
Ассоциацияхад паaгдёда. Aарка 
янаd юd яхад хибяриd тутаd. Aаниs 
тоенанаd серонаd вадетаваd. 

Aарка янаd aардавна 
ненадумдавыдоs

Россия янаd aардавна «Семья года» пирдырмахана Ямалнаd 
тер ненадумдавыd. Тикыd – Яднеs мядs терd. Тодоd ёd терd 
поaгад пыдоs сидтоs савуdмыd.

Семён Николаевич няби Антонина Тапиевна Нядаaгарадs 
няaы Еръяхаs хардахана илеaахаs. Ямалs aардавна мядs терd 
еdэмня сертавы ненадо «Семья Ямала» нюбета пирдырмахана 
aаниs нерняна мэaаханзь. 

Пыдиs илесь яханандиs юнета ненэцяaгs. Мале няхарd юd матd 
поd ямбанs aобкана илеaахаs. Няхарd хасава нюдиs, aопой не 
нюкцядиs, пыдоs тедаs хартоs aарка ненэцяd. 

Школахана aацекы тохоламбадаaэ тараaаханзь. Aадьбята 
хардандиs терd сидтиs малs теневаd. Иландs табедавэдиs aока.

Тедаs пенсияхана мэaахаs. Aани несэй таромs минреaахаs. Анто-
нина Тапиевна толаaговаs мякана манзара. Семён Николаевичs няs  
2025 похона таняна музеймs сертавэхэнзь. Aобтs маdлавыдиs – ембдярd, 
падарd, сидяaгd, хусувэй aамгэдиs Еръяхандоs терd иламs вадеdaа. 

Тикыs хавна невхыd иринатиs илаs саирмs нерняриs тидхалембидиs. 
Таs харад мятиs хэвхана ненэй мядикомдиs мярсетыхиs. Вэсакоюмs 
лэхэд, пяхад хуркариd илаaгана таранаd aавори мимби. Пухуцяюмs 
мядондида мядолабтамби, нюдяd aацекэхэd ненэй мядs мюй хур-
ка aэвамs манэdлабтамби. Тадриs наaэдя «Стойбище предков» 
нюбета aэсымs сертаван харваaахаs. Ханярид туртаd ненэцяd ты 
пэртиd, ханенаd, халямs хадабадиd иламs таняна тяхасовна хартоs 
сэвхаdнатоs манэтадоs. 

Галина Окотэттоs падвы

Тандаяркаs Юлия Талеева 
Оренбургs маркана «Евразия 
Global» тодоd ёd тиaгы илебейd 
ненэциеd форумхана мэсь. Таняд 
намдавыd теневабцода aаниs 
таромs нянаd хаdавраaгуd. 

Юлия Талееваs падвы

Сахалинs aоs aэрмs няaыd 
хэвхаdна, тамна Амурs яхаs няв-
хана нивхd илеd. Пыдоs aулиd 
сямянхат нерденяaэ таняaы яха-
на илелмыd ненэцяaэ толыd.

Нивхs тэнзd пыхыдадоs «нивх-
гу», «ниғвaгун» нюмдебидоs. 
Aобтикы ненэцьмs нюбеdaаd. 

Тамна тяхакуна «гилэкэ» - 
«aанэрта» нювмs мэdмы. Тикы 
нюмдоs явs ханенавна aанохона 
ядэрмандоs нид тарця aэвы. 

Aулиd нерде Китайs яs терd 
сибимдей векхана «нивхгу» 
хомбвандоs нямна паднавыd. 
Маняd янаd ученойd юкад вата 
сибимдей векхана нивхd па-
даркана вадеdядоs. Тамна aобd 
юрd поs хэdмяхад нивхd мэта яd 
Россияs пеляaэ хэвыd. Сахалинs 
няна иленидоs «aоs ненэцяd»aэ 
вадеdядоs, Амурs яхаs хэвха-
на мэнидоs «aарка яs терd»aэ 
нюмдебидоs. Aокхандоs пыдоs 
толырмавнандоs тет ёнаркад вата 
сиdив юртs тэворaаd. Помнандоs 
хартоs вадамдоs мэта сабе тянёр-
ка. Вадамдоs лэтрамбаваs няюs 
хуркариd серо тасламбиd. Нивхs 
вадамs aацекыd школаханатоs 
тохоламбидоs.

Нивхd aопой туs терaэ aобd 
aысыхына мядодоs сертабывыдоs. 
Таs халэдавандоs еdэмня яхаs лаaгs 
ниня, явs хэвхаdна илесетыd. 
Тикыd илензиедоs пяs саликs 
ниs мивыd нюдякоd хардарахаd 
мядd. Пэдариd няна сыраs мэтаd яs 
мядодоs таняd. Тедаs тарцяd мядо 
мэтаd ненэцяd aояк тамна таняd. 
Нивхd aокаюмs пелядоs ненэй 
хардахаdна илеd.

Пыдоs aавна пяs aанодоs мэць 
халямs, явs ханенамs пэрмыd. 

Явs иdимня хане мирвадандоs 
мэdмыдоs хуркариd поaгаs тэнзd 
aэвыd. Амурs яхаs няaыs пэда-
рахана иленидоs сармикаdмана 
х а н е в ы d .  Н о с и d ,  т а р я х а d , 
лидяaгd хоб мирдапвыдоs. Ха-
барти, илебцие, париденяd варко 
aавормандоs мянувна пэрмыдоs. 
Ханевандоs хавна aодимыd, вэби 
маdламбавыd. Ханяaы нивхd 
aавна вэно етя вадабавыd. Aобd 
aысыs терd юрd мянs вэнекодоs 
aэсь пэрмы. Тикыдоs aэдалёрць 
мэdмыдоs, ханяaэхэdна ханaэ 
хадабавыдоs. 

Нивхd ненэцяd нетоs, хасевтоs 
е м б д я р d  a о б d  т о d о л с а в н а 
паркавыd. Маханяaы хэванs 
сисьдавыd, падтавыd паныd 
мэdaаd. Мэтаd пимидоs халяd, 
някоd, вэноd хобахат сэдвыd. 
Пибитоs еdэйaэ явs илениd хобахат 

Aанэртаd ненэцяd

ОБЪЯВЛЕНИЕ

Ямалхана СВОs няна 
сайнортаd ненэциеd, мятоs 
терd еdэмня aадимдевыd 

нядdмаd

сэдвыd aаво мэdaаd. Пиняaы ёря 
панэдоs вэноd, пэдариd сармикd 
хобахат сэдабидоs. Таs пяs тэхэт 
сэдвыd, малдоs тюdуs aэдаd саби 
мэdaаd. Сыраs тарd, нойd саби 
мэць пэрaаd.

Невхыd иринатоs пунрыдs серd 
сидя aарка хэхэюдоs таняaахаs. 
Aобтоs «Явs ерв» - «Тайраадз», 
ханяaэхэdна «Тол Ыз»мs нюбеdaа. 
Тикы хэхандоs сидяaгаaэ халэdaоs 
тэнзмs мэта явs иленаd, луцаs ва-
давна «косатка». Няби aарка 
хэхэaэ пэртадоs «Пэдараs ерв», 
нюмда «Пал Ыз», париденя варкs 
сидяaгмs мэdaа. Тамна пыдоs туs 
ныхынs aулиd пунрыd. Сяхариs 
тадебидоs пензертабнандоs туs 
aарка ныхынs aобd туеdaаd. 

Тедаs вадёданаd илaыd нивхd 
иринатоs илs хари юрыбаван 
нидоs харваd. Хартоs вадавнандоs 
сёдоs, ваdалдоd вадеdaаd. Aарка 
яляхаdна aобтs  маdлюрaаd, 
сянакуd, тараd. Сыраs няна aобd 
хартоs aысыхынандоs вадавы 

варкамдоs ханaэ хадабидоs. Ед 
пирембиd, сававна ябда ханевандоs 
еdэмня «пэдараs ервмs» aавламбиd. 
Есиd салаби хэdмяхад, яs ниймs 
несэйвоманs маймбиd, aобтs 
маdлюрaаd. Тикы яляндоs нюмда 
«Питул» няби «Чир ань». 

Нивхs тэнзмs мэтаd юнетаd 
ненэциеd поaгад яs терd теневана 
– Владимир Санги. Пыда харта 
тэнзандаs нямна саць ибедорaась. 
Нивхs вадамs, невхы иландоs 
хари лэтрамбаваs няюs aока сава 
сермs сертась. Тедаs вадавнандоs 
толаaговандоs, паднавандоs няюs 
букварьмs падась. Пыда харта не-
нэциета невхыd мэdмыd лаханако, 
сё, хобцоку, хынабц маdлавы. 
Сертабавы серота нямна таремs 
лаханась: «Харdни ненэциениd 
падарциd иs aутs сертавыd aамгэd 
идs ендлахаd. Минренаd манзаяниs 
няюs тикахатани нертадревs инд-
тами сахалпидмs». 

Алла Вануйтоs падвы

Нивхиd тэнзмs 
мэта мелs 
нехэs – 
Е.В. Очан 
няби 
Н.Н. Кельман

 Хартоs тэнзандоs имбытадо мэць яхаs вархана тараd

Тохорць мэта падкомs 
минарта не

Aухукоs паныd халяs 
хобахад сэдвыС

ВАРAЭ НЯБИ ХАРAЭС 
Илеваs тяхад поs вэсs, тован-

да яляs пуномдаdмаaэ ненэй 
ненэциеd мэта – варaэ, няби 
харaэс. Тикы сидя нувs сармикахаs 
сырамдиs тецьда яхад сабе aыхы 
яхана нидиs мэсd. Пыдиs хахаядар-
ка пэдариd поaгана сывдаaахаs. 
Невхы ваdалкана нараs няна 
суюнтаaговаs ёльцяaгана тыd 
пондs товы харaэс – вэва сермs 
минрена. Тыs хабцяs тута, ядем-
бада та aэaгу, тыd aокавна хаaгуd. 
Нараs няна варaэ – aобтарем тыd 
хадоd поaгана сюрна. Варaэ 

тёрсавэйd тилабd – илебцямs 
хахая мание, тад тикахад сармик 
маниена. 

Варaэ пыямда тонда aылs па-
клемба пябта – тецьда яля тута. 
Садахана пыхыдамда халтамба-
бата – ибаd, хаерадd яляd пэaгудd. 
Нараs няна варaэ пидямда нероd, 
пэдараd пахаaгана сертабта – то-
ванда саво сабе aарка ни aэaгуd. 
Итя минханта ханда.

Нероd, пирцяd харвd ниня варaэs 
пидя саaгана. Парисеdэd харaэсd 
пидитоs ниня aамдыd. Варaэ хае-
вы пидя хурина мэdaа.

Нувs сармикd нямна 
aэдаd пуномдаdмаd

Ензяs няна илена ненэй ненэцяs няваd 
Раиса Пехедомовна Яптуaэ ненэй 
ненэциеd илаs нямна падна. Пыда юне 
маdламбадаaэ манзарась. Падвыда 
пыдараd aобтикы толэйдаd. Aока 
aамгэмs намдаaгудаd. Ваданда хэтырd, 
иланда саирd Ензяs терхат миaа.

ХАЛЭВD
Нувs сармикd поaгат нерденаaэ 

халэвd турaаd, ненэцяd манэdпатоs 
мандdнимd: «Мале тадриs ихъладd 
aадимдаd, aанудаd, поaгада 
aанэдадаd!»

Идs вархана ихълад aадивоd- 
махад таняна халя aадимбd, 
халэвd минхандоs сюдбя тёрмs 
илаaгуd. Пыдоs табекодаd, халя- 
савэйd идеd нимня aокаdявана 
тиртаd. Aадьбята халэв халямs 

хамбата, ненэцяs сяхаaгартs 
вэвавна ни лаханортd. Тарця 
нувs  сармикd халядана ня- 
дабадарахаd aэd нимd. Пыдоs 
aокаdявана aохона нисерaаd. 
Aопой таняs тэри таремs пи- 
дяхатоs aамгэхэрт сармикмs 
ниd aэдараaгуd. Ненэй ненэцяd 
сарdнюда сабе нидоs aорцятуd, 
манзетыd халсусавэйd, aавытоs 
яaгу .  Тарцьd  хавна  тамна 
ненэй ненэцяaгана хадаба-

да ни aаd. Вэсакоd, пухуцяd 
ваdалкана халэвмs  хадабат 
aамгэхэрт ханедамs  хадаба 
aэвадаaгун. Aэванд нид хане-
дид харьпаaгуда. 

Илеваs тяхад ненэй ненэцяd 
aобтаремs тованта яляs, поs вэсs 
пуномдаdмаaэ мэйдоs. 

М а н д а л d a э  х а с у й  я s  н и s 
aамдолабdнандоs – сата мерцямs 
пэрaаd. Нараs няна ихиладd 
aадивоdмахад халэвd мядоd 

хэвхана сюрбатоs – саво понкаяs 
яaгода, ита мерs ни aадимдd. 

Талмs яляхана тёркосавэйs 
тилбатоs, идs ертs aамдорць 
пэбdнандоs – сава, секадёсь-
да, хаерад яля aэaгу. Aэрм 
мерцяd ялэd нерня хасуй яs 
ниня понкаяs aамдёдаd. Тарцямs 
манэць ненэцяd тикарихина 
поaгадоs ватаванзь паромдаd, 
мерцяs нерня халядамдоs хада-
ванзь паромдаd.

Раиса Яптунэs падвы

Выaгана, пэдарахана иленаd ненэцяd 
тюку падаркана падвыd серо теневабтоs 
тара:
Тахабэй корd (хорd), aаниd мядоd явоaэ 
мэтаd aамгэриd, тахабэйd aэбтоs, мэтаd 
ниd aаd.
Мядs мюня нэдаd корs сякана есяs лабас 
(тюмя) пилиd aэбта тара. Тикы есяs лабас 
aардада 50*70 смs пирd aэбта тара.
Хуркариd параaганаd яёлd, мерd лэёвортаd 
aамгэриd корs (хорd) хэвняна aобd метраs 
пирувна aэбтоs тараd.
Карасин, салярка, aани мерd табцаaганаd 
aамгэриd туs табцамаaэ мэтаd ниd aаd, 
тосакабтыd, саць лэёмбиd.
Ед, сива, икана пандавы бочка, табхана 
пандавы лабтэй aудаs aылна паранана 

ямs хабтабаваs еdэмня етриs хамэдё aэбтоs 
тараd.

Выaгана, пэдарахана мэбтаd, яs парана-
вахад лэтрёваs еdэмня тарця серо тенебтаd 
тара:
Нярцоляaг яхана, нядэй яхана, aувэй 
яхана, невхы паранама яхана, илебей пэда-
ракохона ту табцамбада ни aаd. Ненэхавав-
на aарка мерцяs ёльцяaгана вэва.
Салd, хаввы пяd парадамба вэва. Пяs вано-
хона морёмбада ятаdма aарка туaэ ханdaа.
Епдяs ёльцяaгана пэдариd поaгана ту 
табцдамба вэва.
Пэдарахана, выaгана мэбтаd лэтрёрка 
сярамбятадаd.
Тодабцяs яaэ идs хэвхана aэда яра саляd 
мэць саваd.

Яхаs aыне, лабтаs, пэдараs поaгыd харвся-
да яd тодабцяs яaэ aобтикы мэтаd.
Тодабцямs пятаваs нерня туs хэвхад хасуй 
aумd, моd хэвняs пэртаd.
Хэваs нерня тодабцяs aомамs икана ваб-
тамахад саdнюй яs пеляхана, нярцохона 
моёпада.

Aацекэхэd сера, серамбя нёдаd мипасетуd. 
Табцортаd aамгэри нядандоs такалпидаd. 
Нюкцидаd aулиd лэтрамбидаd. 

Нивы хабтавы ту aока маямs минре. Паравы 
яхана тыs няда матd, юd самбляaг поs ямбанs 
вадёдана. Сэлуй няда табцабата минханда 
лэёмaга. Яs сярs нина нивы хабтавы тодабцяa- 
гад aока ненэцяd илесь яd, харадd параaгаd.

Марина Ярs падвы

Таранаd табекоd

!

Лесной 
диалект

Таaичохона дяхаa кcвхана aука 
нешаd мэштуd. Кукят aанохана дя- 
тыzмантуa мэт тошту, кукят дячапёта-
хана пачиzмантуa, ныптакомантуa мэт 
дяхаa zаaкан aомштуd. Таньше дяzиd 
тахана танпёта дяхана aука камполd 
aычимштуd. 

Шетшатаd пластикхат шеzтамыd пcйкопаd, 
патаzd, aэzмыd шун кычаd, aай aыдиd камполd 
хаsта меzьшахана дяхаa виsкня кcштуd. 
Тайdня таzьша кампулдяай вит няsавта 
ваzкат панаштуd. Кампулканаd шанат ваймаd 
aамыd вит понт aомштуd. Таzьша вит aэzьш 
вайма, ваzдяай викня пачеzьш чесакыпты. 
Таzям маняd Пюz дяханана пуd тахана дяхаa 
кcвхана aайта кампулуd aомтапёштумаd. 

Ваzшата дяха

Таньнякуй дяzяхана Таzкахана «Вода Рос-
сии» нимиsта экологическийs акцимs мэsaашd. 
Прибрежныйs парк няна, дяхаa кcвхана шанат 
тэмсd нешаd кампулуd aомтапишd. Чикидюd 
поaкна Aэzмs чеzd неша ненаd aупчики 
тадямэaашd.  Шанат нешаd, zусаd aуп вив мэш, 
мятчеzсамыa дяхаa zаaк ниня aайта кампулуd 

Лариса Айваседо патмы

Выaкай дил неньшаz ниaа, чу-
увна диzинахана, мансzанахана 
aука aамы таzа. Таzям маняd 
Ямалханана выaкай диzивсум 
нишsтутуa дюz, выaкна, пета- 
zахана диzинаd нешадиd округ-
ханана нятапитуa. 

Пуровскийs районхана матs 
дёнаzкат aукаd Aэzмs чеzd нешаd 
диzеd, шичадёнаz хампzяaкдюz 
aоктуa выaкна мюшаzтаd, 
мансzаннаd нешаd. 

Пюz дяханана aайта нешайd 
дет тонzюта управленииs пуd 
тахана выaкай дилант таzанаd 
aамыкуd тэмташту. Тайdня чики 
aамыкутоa чуувна диzинаd 
нешаaк миштутуa. 

Тэхэdна мансzаннаd, каzи- 
танаd, пеншихина мэнаd – таzьша 
нешадиd нятапи. Управленихит 
мичиzпёчитуa шичадюd няхаz 
тэмс aамыкуd: электрогенератор, 
поaка, латкуd, металлочерепицаs, 
тухис, прашин, кэz, топдямаd, 
патмаd, бензопила, aай aыдиd 
выaкай дилант таzанаd aамыd. 
Чикитоa округна бюджетхатs 
мимы вешаханаd тэмтапётаd. 

Маняd дяханана выaкай дилант 
aаzкамана таzанаd aамыкуzиd 
тэмташтуd. Кимя таzьшам мэ-
ман хаsaа, неzьшут патаzтата 
управленин патны. 

Таньнякуй дяzяхана aука 
нешаd aамыкотуa няsамaашd. 
Управленихина мансzаннаd 
нешант таzанаd aамыкуd каz- 
ват маzхана aайта складхат 
мичиzпитоньш. Нешаd куzка 
ТМЦэa дет заявленииs – патаz 
патсаd, таzьшd няsамaаd. Aа- 
мыкуd деsэмня мунумыd ненаd 
маньштуd:  таньше нятако-
ма выaкна чуувна диzина 
нешаaкна хома. Каймы шича 
похона маняd Пуровскийs рай-
онханана четsдюzкат aукаd 
мятчеzd выaкай дилант таzанаd 
aамыкотоa няsамaашd.

Шаaкмян aамыкоs шанs пуa 
мэмата срокта тадя.  Элек- 
трогенераторs хампzянк пон 
тасzамы, прашиным шича пуa 
мэтaата, бензопилаs – четs поa 
тунzы. Таaок пуd кcймяхат, 
таzьшан хаsта, aай несыма-
на патаzтата патнаaаd. Таzям 
выaкна диzинаd, мансzаннаd 

нешадиd aамыкот округханана 
пуd тахана тэмташтуd. Нешаaкна 
таньше нятакома хома, четаa 
шаaкмян дилант таzанаd aамыd 
лапкахат тэмташ миzиaаd. Татsaу 

нешиa кусамы aамым тэмтанаaа. 
Чикиa камна выaкна, пета- 
zахана диzинаd aашки нешаd, ни-
мимты нюнтуa дяzяманысомахат, 
ненэй мят дет aайтаd капиталs 
няsмаштуd. Aуп мят шеzтамаa 
мянd aуd, дедяd, кэz, пяй латкуd, 
шича кан – таzьша aамыкуd 
таньдет тунzыd. Aопшеz миzтоa 
матsдюz дёнаz вешахат aука. 
Ненэй мят дет aайта чумовойs 

капиталымs aашки нешиa aуп 
мэмаa няsамны. 

Таньше нятакома хома. Чики 
хома шеz Ямалханана выaкна, 
петаzахана диzинаd, мансzаннаd 
нешадиd дилм чуsув падеzьш, 
округна aаzка веzв шеzтамы. 
Маняd Пюz дяханана чуки похо-
на ненэй мят дет aайта aамыкуd 
няsамвантаd нешаd aупчики 
тадямэaаd. 

Aамыкуd няsмаzпиd 

aомтапё aайваaашd. Дяхаa zаaк кcвхана, вит 
чуувкуй пяd поaкна камполd aукашd. 

Aомтамайтуa кампулотоa паткуd мюa 
пытуzsкадя aопт мэштутоньш. Нэпякd, 
полиэтиленd, веш канькуd, банкаd, пcйкопаd, 
aэzмыd шун кычаd– кампулкат шанат паткуd 
пантаaаd. Aомтамайтуa кампулотоa чики 
минхантуa машенsканхана aатан тайвашту-
тоньш. Aаzка дяa пен кампулкат вылтаaашd. 
Дяхаa zаaк вылтампюмыd нешаd маньштуd, 
таньше aокна мансzама дёzьше хома. 

Диzишатма дяма, ныптакошма паркма, 
пачиzшатма дякома кампулшамата таzа. Дя-
хана кcвхай дяма кампулшаты, чикехана дя-
кома ваzшаты. Тайdня ваzшата дяха вита пон 
хэлакуd aайты. Дяхаa вит нешант таzаманта 
камна шанат халакуудехеd, каzяудехе таzа, 
таzям ваzшамата хома. 

Тюку ямидхы лаханако Енсяs няна Усть-
Енисейской районs няна илена ненэцяaгат 
намдавы. Вадандоs хэтырd хаця яaга. 
Толаaгобтаd, инзеленарахадаd aэaгудаd. 
Вадидоs лаханавандоs серs падвыd.

Я мидхана сив пебяс хасава илевы. Aоб няба-
коду танявы. Тад чикы пуд тарем илеванту сер 
нюдя няду нябакохонта манма:

– Ченчандми сэдd!
Тад нюдя папанта ченчад сэдмаданта пэвсюмя 

няна тэвыдd. Нюдя папада нита нерде мят чу. 
Тад папада ма:

– Ченчандми сэдан?
Тад нябакода ма:
– Сэдадм ченчадамт. Мале ёльчев.
Тад папада манэaада. Aани ма:
– Чуковамт aарка папар мэсакэда. Мань мэ-

мани толха нивы aаd.
Тад aарка папада манма:
– Нянэся aоd, мань мэпнани саво aэрха.
Тад хуняна нюдя папада манма:
– Чикы ялярт ченчандми сававна сэдd!
Тад нябакода ма:
– Сэдсакэдм.
Тад пыду aани ханъяванчь хаяd. Нябакоду 

ченчам aани сэда. Чикамта ёльчемяданта папа-
нада тоd. Нюдя папада aани мят чу, тад ма:

– Ченчандми сэдан?
Тад нябакода ма:
– Aаа, сэдав.
Тад манэaада, aани ма:
– Чуковамт aарка нянт aылы папар мэсакэ-

да.
Тад тарем матd папанта сер мат ченчам сэда. 

Нюдя папада мал волтайда.
Тад сибимчей ялянанту нюдя папада ма:
– Чедарт ченчандми сававна сэдd! Хурка 

толха ченачь мань нянани таравахат пыдар амгэ 
ехэран?

Тад нябакода ма:
– Aэда, мунчюd! Ят хучериd сэдсакэдм.
Тад чикы нита хэмяд папанта ченчанда сэда. 

Тарем падтада: сямян я сармик сиди малaэ чикан 
сэдыда. Чикамта ёльчемяданта папанада тоd. Тад 
нюдя папада минханта мят чу, нябаконта ма:

– Ченчандми сэдан?
Тад нябакода ма:
– Екарd, сэдхава ибd сэдd нидам aани, вэва 

aэдакы.
Тад папада ма:
– Тахарт, мань манэкарчув. Ят амгэри aэя!
Тад нябакода миaада. Папада манэaада, няба-

конта aудиd чахамна нямада, ма:
– Мань нянани тарана ченачь чам aэвы!
Тад сив папада нябакохонту манмаd:
– Маняd хуняна ханъяванчь хантаваd. Сив 

яля юaгудаваd. Пыдар aани чикы сив яля ямбан 
мяканат мыd! Яптан, пин нён aадиберd!

Тад хуняна юркыдd. Нябаконту маd:
– Пин aадимбат, маняd сиднаd манэсомант 

пир валакада. Чикы ёльчаaгана маняd ядминаd 
сяблаaгун. Тахабе хаюd! Маняd хантаваd.

Тад пыду мяту aуd пою толахая пяхана 
ядапчарaаду.

Тад пыду хэмяданту нябакоду матd яля 
мякана хасена. Сибимчей ялянанта aачена вы-
дара. Инчя aыламна ма: «Чеда папанани сими 
хаванчь хаенакыd. Чеда сидду пюванчь хэбнани 
таранакы». Тад еямта хархана ерада, папаната 
ядми пюла пя.

(Пелямда тованда газетахана толаираd)

«Ненецкий фольклор» толаaгобцьs мюд 
ханавы, К.И. Лабанаускасs падвы 

Хэбидя варкs лаханаку

Нюрцямs

Тюку сидяaгахаdна тодоd яхаdна иленаd 
aацекы маниедаd. Пыдоs малs выs терd. Тедаs 
хусувэй яляs тыдоs маниеd, пихиня помнандоs 
сянакуd. Небянатоs, нисянатоs хэвхана мэсь 
ёльце маймбиd.

Хобцокоd

Татьяна Сэротэттоs сертавыd 

Таслараd, хурка 
вадаd сюрыd? 

Aацекынаd едs

Aацекыd aавкытоs помна сюрберaаd. Ва- 
таaгованзь ядэрaаd. Хахаяда мядоdмана aэ- 
далёрaаd. Сава нумгана пихиня сянаковаримдоs 
мэdaаd. Тодоd мядd aацекыd aобтs маdлюрaаd. 
Пыдоs aобкана ялэдоs мадабидоs.

Таs ёльцяaгана хуркариd сянакова хартоs 
aадимдембиd. Тидaэ хэванда ёльцяндs мятs 
тюaгванs ниd харваd. Небянадоs чайндоs ед 
лохомаs серs мякандоs лаха ханъядоs. Ядембада 
чай понs сиддоs ни табdламбюd. Пудана ёндоs 
aаворць таминдоs неры хаевыd няхатоs паромбиd. 
Тивдоs пандаdмахадандоs, ныхытоs aадивоdмахад 
едэйвана сянако пэaгаd. 

Ярколанаd хасава aацекыd не aацекэхэd тынзяaодоs 
няdамба нидоs aэдарамбюd. Ханd пыяd малd, тыd 
нямдd – яркувандадоs aока. Нявотана тымs яркванs 
харвабатоs, тыd нямдоs aэвтоs ниня няdамбадаd нидоs 
яркыбиd. Тынзяaодоs тэри выварaаd. Aобd ханяaэхэна 
хибяримдоs яркабатоs, тымs яркнадревs маймбиd. Яркола 
пэдаdмахадандоs едэй сянакубцдамдоs пюd. 

Яляs ямбанs сянакуроdмахадандоs, пихиня тидaэ хэd- 
мяхад тандаяs мякандоs тюaгаd. Сава манзаи сертавэдревs, 
мякнатоs тандаяs пэдёдамдоs нэкалпиd. Ханзерd ялямдоs 
мадаdмамдоs небянахатоs, нисянахатоs вадеdядоs. Хуняна 
тикыd сянакубцодоs aаниs пявандидоs.

Марина Марюйs падвы

Таремs хойхана 
aэрмs терd aацекыd 
ялэдоs мэdэйдоs. 
Ханярина иленаd 
сензd aэяd, едямs 
ехэраяd!

